
 հունվարի 2013 թվականի  N    - Ա	


ՙՙԶՈՐԱՎԱՐ ԴՐԱՍՏԱՄԱՏ ԿԱՆԱՅԱՆԻ ԱՆՎԱՆ ԱԶԳԱՅԻՆ ՌԱԶՄԱՎԱՐԱԿԱՆ ՀԵՏԱԶՈՏՈՒԹՅՈՒՆՆԵՐԻ ԻՆՍՏԻՏՈՒՏ՚՚ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
   ------------------------------------------------------------------------------------------------------------    


Ղեկավարվելով  ՙՙՀիմնադրամների մասին՚՚ Հայաստանի Հանրապետության օրենքի 12-րդ հոդվածի 1-ին մասով, ՙՙՊետական ոչ առևտրային կազմակերպությունների մասին՚՚ Հայաստանի Հանրապետության օրենքի 3-րդ հոդվածի 5-րդ մասով՝ Հայաստանի Հանրապետության կառավարությունը    ո ր ո շ ու մ     է.
Թույլատրել ՙՙԶորավար Դրաստամատ Կանայանի անվան ազգային ռազմավարական հետազոտությունների ինստիտուտ՚՚ պետական ոչ առևտրային կազմակերպությանը  մասնակցելու ՙՙՀավաքական անվտանգության պետությունների կազմակերպության ակադեմիայի՚՚ հիմնադրամի հիմնադրմանը:






Հիմնավորում
ՙՙԶՈՐԱՎԱՐ ԴՐԱՍՏԱՄԱՏ ԿԱՆԱՅԱՆԻ ԱՆՎԱՆ ԱԶԳԱՅԻՆ ՌԱԶՄԱՎԱՐԱԿԱՆ ՀԵՏԱԶՈՏՈՒԹՅՈՒՆՆԵՐԻ ԻՆՍՏԻՏՈՒՏ՚՚ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ՚՚   ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
------------------------------  

ՙՙԶորավար Դրաստամատ Կանայանի անվան ազգային ռազմավարական հետազոտությունների ինստիտուտ՚՚ պետական ոչ առևտրային կազմակերպությանը հիմնադրամի հիմնադրմանը մասնակցելու թույլտվություն  տալու մասին՚՚  ՀՀ կառավարության որոշման նախագիծ  մշակելու   համար հիմք  է  հանդիսացել ՀԱՊԿ-ի գլխավոր քարտուղարի նամակը ուղղված Հայաստանի Հանրապետության Նախագահին: Նամակում նշվում է, որ  Հավաքական անվտանգության պայմանագրի շրջանակներում անցկացվում են միջոցառումներ պայմանագրի  պետությունների գիտնականների, քաղաքագետների, փորձագետների, երիտասարդ քաղաքական և հասարակական առաջնորդների  ներուժը    ՀԱՊԿԻ համար օգտակար  հասարակական կարծիք ձևավորելու  գործընթացին ներառելու համար: Նշված խնդրի իրականացման համար առաջարկվում  է  ստեղծել ՀԱՊԿ-ի ակադեմիա՝ նստավայրը Երևան քաղաքում: Որպես  Հիմնադիրներ և գլխավոր  ֆինանսավորողներ հանդես են գալիս  <<ՀԱՊԿ-ի ինստիտուտ>>  ինքնավար  ոչ առևտրային կազմակերպությունը,  <<ՀԱՊԿ-ի ինստիտուտ>>-ի   Երևանի  մասնաճյուղը,  ինչպես նաև Ռուսաստանի Դաշնության արտաքին գործերի նախարարության հանրային դիվանագիտության  աջակցման ֆոնդը :
  ՀԱՊԿ-ի ակադեմիա ստեղծելու  նախագծի վերաբերյալ   նախնական քննարկումներին մասնակցել և իրենց  աջակցությունն են հայտնել Հայաստանի Հանրապետության  Ազգային անվտանգության խորհրդի քարտուղարը, Հայաստանի Հանրապետության, Ռուսաստանի Դաշնության և Ղազախստանի  Հանրապետության  արտաքին գործերի  նախարարները: ՀՀ Նախագահի համապատասխան  հանձնարարության  հիման վրա՝  ՀՀ Ազգային անվտանգության խորհրդի  քարտուղարը    նամակով դիմել է  ՀՀ վարչապետին ՀՀ  կառավարության   նիստում համապատասխան որոշում ընդունելու խնդրանքով:    

